
即位詔

作者：陳叔寶　南陳

本作品收錄於《陳後主集》

版本信息

上天降禍，大行皇帝奄棄萬國，攀號擗踴，無所迨及。朕以哀煢，嗣膺寶厯，若涉巨川，

罔知攸濟。方賴羣公，用匡寡薄，思播遺德，覃被億兆，凡厥遐邇，咸與惟新。可大赦

天下，在位文武及孝悌力田為父後者，並賜爵一級，孤老鰥寡不能自存者，賜穀人五斛、

帛二匹。

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

